
				ਇਸ ਸਫ਼ੇ ਦੀ ਪਰੂਫ਼ਰੀਡਿੰਗ ਕੀਤੀ ਗਈ ਹੈ

ਲਹਿੰਦੀ ਪੰਜਾਬੀ 'ਸ਼ਬਦ-ਕੋਸ਼'






ਚਮੂਣੇ: ਚਲੂਣੇ

ਬਾਲ ਜੋ ਰੂੰਦੇ, ਇਕੂੰ ਚਮੂਣੇ ਪੀਟੀਂਦੇ ਹੋਸਿਨ।

(ਜੁਆਕ ਜੋ ਰੋਂਦੈ, ਇਹਨੂੰ ਚਲੂਣੇ ਲੜਦੇ ਹੋਣਗੇ) 
ਚਰਖਾ: ਖੋਤਾ/ਖਰਕਾ

ਵੇ ਮੁਨਸ਼ੀ ਹਿਸ ਛੂਹਰ ਨੂੰ ਪੜ੍ਹਾ, ਨਿਰਾ ਚਰਖਾ ਹੇ।

(ਵੇ ਮਾਸਟਰ, ਇਸ ਛੋਹਰ ਨੂੰ ਪੜ੍ਹਾ, ਨਿਰਾ ਖੋਤਾ/ਖਰਕਾ ਹੈ) 
ਚਰਖੀ: ਭੌਣੀ

ਖੂਹ ਦੀ ਚਰਖੀ ਘਸੀ ਪਈ ਹੈ, ਤੁਟੀ ਤਾਂ ਡੋਲ ਵੰਞੈਂਸੀ।

(ਖੂਹ ਦੀ ਭੌਣੀ ਘਸੀ ਹੋਈ ਹੈ, ਟੁੱਟੀ ਤਾਂ ਡੋਲ ਗੁਆਉ) 
ਚਰਨਾਮ੍ਰਿਤ: ਚਰਨ ਧੋ

ਬਾਬਿਆਂ ਦੇ ਚਰਨਾਮ੍ਰਿਤ ਕੂੰ ਡੁੱਧ, ਡਹੀਂ, ਸ਼ਕਰ, ਘਿਉ ਘਿਨਾਓ।

(ਸੰਤਾਂ ਦੇ ਚਰਨਧੋ ਵਾਸਤੇ ਦੁੱਧ, ਦਹੀਂ, ਸ਼ਕਰ, ਘਿਉ ਲਿਆਓ) 
ਚਰਨੀ ਲਗਣਾ: ਗ੍ਰੰਥ ਸਾਹਿਬ ਦਾ ਪਾਠ ਸ਼ੁਰੂ ਕਰਨਾ

ਗੁਰਸਿੱਖ ਬਣ, ਕੇਸ ਰੱਖ,ਬਾਣੀ ਪੜ੍ਹਨ ਤੂੰ ਚਰਨੀਂ ਲਗ।

(ਗੁਰਸਿੱਖ ਹੋ, ਕੇਸ ਸੰਭਾਲ,ਬਾਣੀ ਪੜ੍ਹਨ ਨੂੰ ਗੁਰੂ ਗ੍ਰੰਥ ਦਾ ਪਾਠ ਸ਼ੁਰੂ ਕਰ) 
ਚਰੈਤਾ: ਕੌੜੀ ਦੇਸੀ ਬੂਟੀ ਦਾ ਫ਼ਲ

ਕਾੜ੍ਹੇ ਵਿਚ ਚਰੈਤਾ ਢੇਰ ਪੈ ਗਿਆ, ਬਹੁ ਕੌੜਾ ਹੇ।

(ਕਾੜ੍ਹੇ ਵਿੱਚ ਕੌੜੀ ਬੂਟੀ-ਚਰੈਤਾ ਜ਼ਿਆਦਾ ਹੈ, ਬਹੁਤ ਕੌੜਾ ਹੈ) 
ਚਲਿਤ੍ਰ: ਫਰੇਬ

ਤ੍ਰੀਮਤਾਂ ਚਲਿੱਤ੍ਰ ਪਿਛੁੰ ਬਦਨਾਮ ਹਿਨ, ਘਟ ਬੰਦੇ ਵੀ ਨਿੰਨ੍ਹ।

(ਫਰੇਬਾਂ ਪਿੱਛੇ ਔਰਤਾ ਬਦਨਾਮ ਨੇ, ਘੱਟ ਆਦਮੀ ਵੀ ਨਹੀਂ ਨਾ) 
ਚਲੀਹਾ: ਚਾਲੀ ਦਿਨਾਂ ਦਾ ਵਰਤ

ਕੇਈ ਚਲੀਹੇ ਕੱਟ ਬੈਠੀ ਹਾਂ, ਰੱਬ ਵੱਲੇ ਤਾਂ ਨਾ।

(ਕਈ ਚਾਲੀ ਦਿਨੇ ਵਰਤ ਰੱਖ ਚੁਕੀ ਹਾਂ, ਰੱਬ ਬਹੁੜੇ ਤਾਂ ਨਾ) 
ਚਵਾ ਬਾਸੂੰ: ਚੁਕਾ ਬੈਠਾਂਗੇ

ਉਚੱਕੇ ਬਹੂੰ ਵੱਦੇਨ, ਧਿਆਨ ਕਰ ਮਤਾਂ ਸ਼ੈ ਚਵਾ ਬਵ੍ਹਾਏ।

(ਉਚੱਕੇ ਬਹੁਤ ਫਿਰਦੇ ਨੇ, ਧਿਆਨ ਰੱਖ, ਕੁਝ ਚੁੱਕਾ ਨਾ ਬੈਠੀਏ) 
ਚੜ੍ਹਤ: ਚੜ੍ਹਾਈ/ਚੜ੍ਹਾਵਾ

ਡੇਰੇ ਦੀ ਚੜ੍ਹਤ ਤਾਂ ਡੇਖ, ਚੜ੍ਹਤ ਦੀ ਰਕਮ ਸੰਭਾਲੀ ਨਿਨ੍ਹੇ ਵੈਂਦੀ।

(ਡੇਰੇ ਦੀ ਚੜ੍ਹਾਈ ਤਾਂ ਤੱਕ, ਚੜ੍ਹਾਵੇ ਰਕਮ ਸੰਭਾਲੀ ਨਹੀਂ ਜਾ ਰਹੀ) 
ਚਾ/ਚਾਅ ਘਿਨ/ਚਾਈ ਵੰਞ: ਚੁੱਕ/ਚੁੱਕ ਲੈ ਚੁੱਕੀ ਜਾਈਂ

ਆਪਣੀ ਤ੍ਰਪਤੀ ਚਾ, ਸੀਦਾ ਚਾਅ ਘਿਨ ਤੇ ਘਰ ਤਾਈਂ ਚਾਈ ਵੰਞ। 

(ਆਪਣੀ ਤਪੜੀ ਚੁੱਕ, ਰਸਦ ਲੈ ਲੈ ਤੇ ਘਰ ਤਾਈਂ ਚੁੱਕੀ ਜਾਈਂ)

